
1.4.

id est:
Idem A. Menae pp. 

Neminem in custodiam conici volumus iniussu illustrium 
vel spectabilium vel clarissimorum huius almae urbis provinciarumque 
magistratuum vel defensorum civitatum. 
1 ¶ Eos autem qui inclusi sunt vel includentur religiosissimi locorum 
episcopi una cuiusque hebdomadis die quarta vel sexta explorent 
et diligenter causas detentionis eorum inquirant et servine an liberi sint, 
num propter aes alienum an propter alias accusationes 
vel ob homicidium inclusi sint. 
2 ¶ Curent magistratus illustres et spectabiles et clarissimi huius 
almae urbis provinciarumque ea in iis fieri, quae sacra constitutio 
nostra ad illustres praefectos praetorio ea de re missa praecipit: 
data licentia religiosissimis pro tempore episcopis, si quid praetermitti 
videant ab illustribus spectabilibus clarissimis pro tempore magistratibus 
vel ab officiis quae iis parent, hoc denuntiandi, ut congruens motus 
in contemptores dirigatur.



1.4.

id est:
idem A Menae pp. 

Privatos carceres omnimodo in urbibus vel vicis constitui vetamus, 
iis videlicet qui detinentur providentia religiosissimorum loci 
episcoporum custodia liberandis.


